
ҚАУЛЫ
                             
2025 жылғы 10 сәуір               №5143-25-00-2-5м/6                  Мырзакент кенті

Түркістан облысы, Мақтаарал аудандық сотының тергеу судьясы Е.Б.Сламбеков, хатшылықта М.Амангельдиевтың отыруында, Мақтаарал аудандық прокуратурасының прокуроры Е.Саржанның, шағым беруші күдікті Е.К.Атың қорғаушысы адвокат Г.Т.Саржановтың , лауазымды тұлға Мақтаарал АПБ-нің тергеушісі Д.Жақсылықтың қатысуларымен, сот залында, жабық сот отырысында, дыбыс-бейнежазба құралын пайдалану арқылы шағым беруші адвокат Галымжан Турлыбекович Саржановтың Мақтаарал ауданының прокурорының, Мақтаарал АПБ-нің тергеушісі Д.Қ.Жақсылықтың әрекеттеріне берген шағым арызын қарап, 

АНЫҚТАДЫ:

Сотқа шағым беруші адвокат Г.Т.Саржанов шағым арыз түсіріп, онда Түркiстан облысы Мақтаарал аудандық полиция бөлімінің тергеушісі Д.Жақсылықтың 2025 жылғы 13 наурыздағы өтінішхатты ішінара қанағаттандыру туралы қаулысының күшін жоюды, прокурор мен тергеушіге күдікті Е.К.Атың қылмыстық іс бойынша құқықтары мен заңды мүдделерінің бұзылуын жоюды міндеттеуді және жолдаған өтінішхаттарына жедел жауап беруді қамтамасыз етуді, қызметтік міндеттерін тиісінше орындамаған прокурор мен тергеушіге жекеше қаулы қабылдауды сұранған.
Сотта шағым беруші адвокат Г.Т.Саржанов шағым арызын ішінара қуаттап, шағым арызда көрсетілген уәждерге сілтеме жасап, шағым арызын қызметтік міндеттерін тиісінше орындамаған прокурор мен тергеушіге жекеше қаулы қабылдау бөлігінде қанағаттандыруды сұрады.
	Сот отырысына Мақтаарал аудандық полиция бөлімінің тергеушісі Д.Жақсылық Қылмыстық процестік кодексінің (әрі қарай ҚПК) 105-бабымен берілген шағым бойынша 2025 жылғы 13 наурыздағы қаулысы заңсыз деп танылуына байланысты, шағым арызды қараусыз қалдырып қайтаруды, заң талаптарына сай өтінішхатқа уақтылы жауап бергенін айтты.  
	Іс құжаттарын тексеріп, шағым берушіні тыңдап, прокурордың шағым арызды қанағаттандырусыз қалдыру туралы қорытындысын тыңдап, олардың жиынтығына құқықтық баға беріп, шағым арыз төмендегі негіздермен қараусыз қалдырылып, кері қайтарылуға жатады деп табады.
ҚПК-нің 106-бабы 5-бөлігіне сәйкес, шағым қылмыстық процесті жүргізетін орган тұрған жердегі аудандық сотқа, тұлғаның келіспеген шешіммен танысқан күнінен бастап он бес тәулік ішінде не прокурордың өз атына берілген шағымды қанағаттандырудан бас тартатыны туралы хабарламасы алынғаннан кейін дәл сол мерзімде немесе, егер прокурорға берілген шағымға жауап алынбаған болса, шағым берілгеннен кейін он бес тәулік өткен күннен бастап берілуі мүмкін.
«Соттардың прокурордың, тергеу және анықтау органдарының іс-әрекеті /әрекетсіздігі/ және шешімдеріне берілген шағымдарды қарау туралы» Қазақстан Республикасының Жоғарғы Сотының №3 санды 27.06.2012 жылғы нормативтік қаулысының 12-тармағына сай Судья шағымды іс жүргізуіне қабылдаған соң, прокурордың әрекеттеріне шағымдарды қоспағанда, сотқа дейінгі тергеп-тексеру немесе анықтау жүргізу кезінде жол берілген заң бұзушылықтарға ден қою шараларын қабылдау үшін прокурорға үш тәуліктен аспайтын уақыт беруге құқылы. Прокурордың арыз берушінің құқықтарын, бостандықтарын, заңды мүдделерін бұзушылықтарды жоюы тергеу судьясының шағымды қараусыз қалдыруы үшін негіз болып табылады.
Күдікті Е.К.Атың қорғаушысы адвокат Г.Т.Саржановтың  жоғарыда аталған шағымындағы уәждері бойынша ҚПК-нің 105-бабы талаптары негізінде Мақтаарал аудандық прокуратурасымен қаралып, 2025 жылғы 28 наурызда аудан прокурорымен Нұсқау берілген және 2025 жылы 06 сәуірде шағымды қанағаттандыру туралы қаулы қабылданған. Тергеушімен өтінішхатқа, прокурормен шағымға уақтылы заң талаптарына сай жауап берілген. 
Мұндай жағдайда, жоғарыдағылардың негізінде шағым арыз қараусыз қалдырылып, кері қайтарылуға жатады.

ҚАУЛЫ ЕТТІ:
	
Шағым беруші адвокат Галымжан Турлыбекович Саржановтың Мақтаарал ауданының прокурорының, Мақтаарал АПБ-нің тергеушісі Д.Қ.Жақсылықтың әрекеттеріне берген шағым арызы қараусыз қалдырылып, кері қайтарылсын.
         Қаулыға наразы тарап, Түркістан облыстық сотына, Мақтаарал аудандық соты арқылы 3 /үш/ тәулік ішінде жекеше шағым, прокурор өтінішхат келтіруге құқылы.

Судья                                                                                 Е.Б.Сламбеков

